
Nu kjuanzakï k’ï kjak’ï ri 
tsich’i k’a nu Información 
Pública

1.1. Nuk’o ni ts’ich’i

Texetjozïji soo ra orïji k’o jmamï ko yo 
arkete k’a jñiñi.

Akjanu yo arkete a B’onrro, a Ts’ib’onrro 
neje yo kaa k’a jñiñi Municipio: yo ni b’ïb’ï 
tanda Arkete Poder Ejecutivo, Legistativo 
neje Judicial, nzo xo yo dyats’eji neje yo 
jokï jñaa ja ri pepjiji, soo ra mamïji pje 
kjaji, ja me ra tsjaaji neje pje tomïji ko 
yo meryo. Ma ri dyorïk’o soo ri panrï i 
kjuanzakï nuk’o soo ri tsich’i ri ñuu k’o 
mamï tee.

Ma ri tsich’i k’a jmamï tee kjapï ra m’arï 
na joo k’o kjaa yo arkete, neje xo soo ra 
tsjapï ra tsjaa na punkjï b’epji yo arkete. 
Akjanu yo arkete soo ra mpepji na joo yo 
tee k’a jñiñi.

1.2. Pje na mepji k’o kjuanzakï pa 
so ori tsich’i k’a nu información 
pública

Nujnu kjuanzakï k’ï ra tsjak’ï ri tsich’i k’a 
nu xipjiji información pública k’o ni ñ’eje 
ra mbarï texetjo yo tee, nuk’o juns’ï k’a 
Ñ’anto ni kjaa k’a Constitución Política 
a B’onrro neje k’a ni Tsich’a ni b’ïb’ï k’a 
nujnu Constitución Política a Ts’ib’onrro. 
Xo ngeje k’o ni tjuns’ï k’a Ley de 
Transparencia y Acceso a la Información 
Pública nu a Ts’ib’onrro neje yo Jñiñi, k’o 
nee ra ngins’iji:

▷  Ra tsjapï ra mbarïji na joo neje ra 
unï nguenda yo arkete.

▷  Ra tsjapï ra soo ra ngich’iji k’a 
jmamï yo tee, o b’epjiji o k’o pes’i yo 
arkete.

▷  Soo ri ñuu ri panrï texetjo k’o 
xiskomï neje pjende kjuatï.

1

Ngejek’ua akjanu, yo ot’ï ni kjaa pa soo ri 
tsich’i k’a nu kjuanzakï k’a yo jmamï yo tee 
nu a Ts’ib’onrro nde ts’ike ni mamïjik’ua:

▷ Texetjo k’o jmamï k’o pes’i yo arkete 
soo ra mbarï yo tee. Ngejextjo soo ra 
ngejme b’extjo o na taje o ra b’ïntjo 
akjanu k’o mamï nuk’a Ley de 
Transparencia a Ts’ib’onrro.

▷  Numa ri tsich’i k’a jmamï yo tee 
ngeje ch’untjoji akjanu, nzo dya ri 
m’arï neje ri nee texetjo yo tee k’o 
orï.

▷  Nuk’o ja ri tsjapï ma ri ts’ich’i k’a yo 
jmamï nuk’a jmii yo tee neje ma ra 
nuujik’o, k’o xo soo ra pjons’ïji k’a 
jñasibi.

▷  Yo jmamï k’o ch’unï yo arkete, ra 
jootjo ra b’ïb’ï neje ra ndametjo ra 
mamaji, k’o ni ñ’eje yo tee k’o orï.

Mbe xo nde yo dyaja, ma ri ñee ri tsich’i 
k’a nu jmamï yo tee soo ri chonjo nzakja:

▷  Ra ndakaji neje ra nutp’ïji o b’epji 
yo arkete.

▷  Ra tsjaaji yo b’epji neje ra ch’unïji na 
joo nguenda yo arkete.

▷  Ra tsjapïji ra ngaraji na joo yo tee 
neje yo arkete.

▷ Ra tsjapïji ra pepjiji yo tee, ra 
ngejmenji neje ra ñaaji nuk’o kjaa 
k’a jñiñi.

▷  Ra tsjapïji ra ngaraji na joo yo tee, na 
joo ra mbaraji ra dyorïji k’o dyapje 
ra ngont’ïji, neje texetjo k’o unï yo 
arkete. 

1.3. Pje na mepji k’o chjunsp’ïji 
Infoem

Nujnu Instituto de Transparencia, Acceso 
a la Información Pública y Protección de 
Datos Personales del Estado de México y 
Municipios (Infoem), ngeje arkete k’ï ni 
ñ’eje ra tsjaak’o:

▷  Ra tsjapï ra soo ra ngich’ï k’a jmamï 
yo tee neje ra mborpïji k’o pes’i 
nzina nzina angezeji, ma ra tsjapï 
ra ngaraji na joo, ra yepe ra nutp’ïji 
k’o kjaa neje ra ndakaji kjo kjins’i yo 
arkete.

▷  Ra tsjapï ra tee na joo o ts’anrï yo tee 
neje ra ch’unïji nguenda k’o kjaji, 
nzi ra tjichi yo arkete, ra jmurï yo 
tee, mbo ra xipjiji ne ra jichiji pje 
nde ma b’epji ra tsjaji.

1.4. Pje ma jmamï ngeje soo ri 
dyorï

Ma ngextjonu, nuyo jmamï yo tee ngeje 
yo xiskomï k’o pes’i yo arkete, nuk’o soo 
nde ts’ike ri tsich’ï k’a jñasibi.

Nzo ri na punkjï yo xiskuama soo ra nuu 
nzina nzina tee, nzakja ni tjuns’ï k’a nu 
Ley de Transparencia a Ts’ib’onrro k’ï 
mamï k’o kjaaji paa nu paa, nuk’a kis’i 
k’a jñasibi, nanu Información Pública de 
Oficio (IPO). Nujna soo ra m’arï na joo 
neje sis’ik’o:

•  Nujnu xiskuama k’a juns’ï o tjuu 
yo mbepji, nuk’o kjaji neje k’o 
ts’onjoji

• Yo meryo k’o ch’un’ïji neje k’o 
kjont’ïji.

•  Ja nzi mechi ni mbes’iji.

•  Yo tsjem’ï tsjem’ï k’o b’epji kjaaji.

•  Yo xiskuama k’a juns’ï yo jmurïte.

•  Nuk’a xiskuama k’a juns’ï k’o 
zonïji neje yo jmurï yo arkete.

•  Nuk’o b’epji kjaaji na joo neje ma 
ra zajaji yo tee.

•  Ma yo nguenda ch’unïji k’o b’epji 
k’o kjaaji.

•  Yo xiskuama k’a juns’ï o tjuu yo tee 
k’o ni ñ’eje ra ch’unïji.

•  Ja me ga tsjaa o b’epji yo tee.

•  Nuk’o xiskuama pat’aji neje yo 
b’epji k’o kjaaji.

Yo tee k’o ni ñ’eje ra 
tsjaa ra ngins’i un Ley 
de Transparencia a 
Ts’ib’onrro

2.1. Kjo je ngeje yo tee k’o ni ñ’eje 
ra tsjaak’o

Yo tee k’o ni ñ’eje ra tsjaak’o ngeje 
texetjo yo arkete k’o soo ra ngins’ik’o, 
texetjoji ni ñ’ejeji, nzi ra mamï nu Ley de 
Transparencia a Ts’ib’onrro, nzi ra mamï 
akjaba:

▷  Nujnu tanda Arkete Poder Ejecutivo 
neje texetjo yo arkete k’o pjos’ïji, 
yo arkete k’o unï mechi neje nu 
ni chjuu Procuraduría General de 
Justicia.

▷  Nujnu tanda Arkete Poder 
Legislativo, yo arkete kaa k’a 
Legislatura neje texetjo yo tee k’o 
pjos’ïji.

▷  Nujnu tanda Arkete Poder Judicial 
neje nu Consejo de la Judicatura.

▷  Yo arkete k’o kaa k’a ayuntamiento 
neje texetjo yo tee k’o pjoxteji k’a 
jñiñi.

2

▷  Yo arkete k’o pepjits’eji.

▷  Yo arkete k’o zonïji b’epji.

Yo partido político ngeje yo tee k’o dya 
nda ni ñ’eje ra tsjaak’o, ngejek’ua akjanu 
soo ri dyorï k’o jmamï k’o ni ñ’eje ra tsjaa 
angezeji, nzi ra b’ïb’ï k’a nu Instituto 
Electoral del Estado de México (IEEM).

Nzi ra kjatjonu, soo ri dyorï ri parï jmamï 
ja nzi meryo ni nganja nde naja nde naja 
tee, nzi ra kjaa ri unï nguenda pje kjapï 
neje ja ni maak’o.

Yo t’orï k’o jmamï tee

3.1. Pje na meje k’o ni chjuu t’orï 
k’o jmamï tee

Naja t’orï k’o jmamï tee ngeje naja k’o ni 
t’otï yo tee k’o ni ñ’eje ra tsjaak’o, ngejek’ua 
akjanu soo ri ñuu yo xiskuama k’o xos’ïji, 
k’o kjaaji neje k’o pjorïji angezeji, nzi ra 
ngaa k’a kuatüji. Ngejek’ua akjanu, yo 
tee k’o ni ñ’eje ra tsjaak’o dya ni ñ’eje nde 
ts’ike nde ts’ike ri mamïk’o, ja ri tsjaaji, ja 
nde ts’ike ri mamïji neje ja ri tjod’ï k’a ra 
soo ri tsjaaji yo xiskomïk’o. Nzo dyapje 
ri kjanu, soo ra jyod’ïji neje ts’i ri unïji 
yo jmamï tee ma ra dyorïji, nzi ra mamï 
nunu Ley de Transparencia a Ts’ib’onrro.

3

3.2. Ja soo ri tsjapï ma gi nee ri 
dyorï k’o ni chjuu t’orï k’o jmamï 
tee

Ni b’ïb’ï jñii ja ri tsjapï ma gi nee ri dyorï 
jmamï yo tee k’o ni ñ’eje ra tsjaak’o.Nza 
ngeje:

3.2.1. Ñaatjo ri dyorï jmamï

Maa ñuu k’a ngumï nu tee k’o ni ñ’eje ra 
tsjaak’o nu t’orï k’o gi nee ri panrï. Mbo 
kja ri maa dyonï ja b’ïb’ï nu ni chjuu 
Unidad de Información, nuk’a ni ñ’eje ra 
ndïrk’ïji neje ndametjo ra ch’ak’ï k’o gi 
nee ri panrï.

Ma dya ts’i ri ch’ak’ï k’o gi orï, yo mbepji 
k’o pepji k’a nu Unidad de Información 
soo ra mboxk’ï ra xits’iji ja ri maa pat’ak’o, 
kjo ngeje t’opjï o ngeje jñasibi. Ma nu tee 
k’o ni ñ’eje ra tsjaak’o dya pes’i yo xiskomï 
jmamï k’o i jod’ï, xo ngeje angezeji soo ra 
xits’iji ja ja ri maa sat’a nuk’a ra ch’ak’ï k’o 
gi jod’ï.

Mbeñek’ï, ma mamï nu jmamï teek’o 
ra ch’ak’ïdya k’o gi jod’ï, nuk’o ñaatjo ri 
dyorï dya mamï ja je ri maa pat’a k’ï ra 
yepe ra jnuu nu jmamï maa k’a Infoem. 

3.2.2. Jmamï t’orï t’opjï 

Xos’ïtjo naja xiskuama k’ï maa pat’a k’a 
nu Unidad de Información na nu tee k’ï 
ni ñ’eje ra tsjaak’o nuk’ï gi nee ri dyonï. 
Nujna soo ra mebi yo:

•  O tjuu.

•  Nu ngumï k’a soo ri chjee pje nde 
ma xiskomï k’o ra mbenk’eji o 
ngejextjo k’a ni jñasibi.

•  Xiskuama k’a juns’ï na joo texetjo 
k’o gi dyorï.

•  Ma ja me ri ch’unï nu jmamï k’o 
t’ork’ï, ngejextjo k’o xakaji o ngeje 
jñasibi o k’a nu Sistema de Acceso 
a la Información Mexiquense 
(Infomex-Saimex).

•  Nzi ri xaxï.

Ma gi neetjo, mats’eje ma ñuu nuk’a 
Unidad de Información k’ï nu tee k’ï ni 
ñ’eje ra tsjaak’o neje dyotï naja xiskuama 
nuk’ï soo ri dyorï jmamï. Xo soo ri dyus’ï 
k’a nunu: www.infoem.org.mx.

Mbeñe ma, nunu bépji na, gi chjuu neje 
ja jara i nzumï na soo ri pes’i ngejek’ua ri 
pat’a nu jmamï k’ï gi nee, neje ma iyo, nu 
yepe ri jnuu k’a yo tee k’o ni ñ’eje. Ma iyo 
nu tee k’ï ni ñ’eje ra tsjaak’o dya soo ra 
mbïrï yo b’epjik’o.

3.2.3. T’orï jñasibi (Infomex-Saimex)

Jñus’ï i chjuu nuk’a Infomex-Saimex neje 
ri pat’a nuk’o t’orï jmamï, nzo dya ri panrï 
ja je i b’ïb’ï . Ot’ï, ndame ri tsich’ï k’a nu 
www.saimex.org.mx o s’im’i nuk’a ch’aka 
o ngejek’ua www.infoem.org.mx o nuk’a 
jñasibi yo tee k’o ni ñ’eje ra tsjaak’o k’ï nu 
jmamï tee k’ï gi nee ri dyorï.

Ma ya jñus’ïts’e i chjuu –ma ngejextjo 
i chjuu o ngeje i mbangichjuu, ma nu 
kjuanzakï k’a soo ri tsich’i k’a jmamï tee 
dya nda ork’ï ra pjank’ï–, me joo ni sis’i 
k’o ra xits’iji neje pejñe nuk’o gi orï. Kuatï 
i chjuu k’o b’ank’ï.

Ngejextjo mbangichjuu neje ni b’ezhe 
xiskuama, ngejek’ua soo ri ñuu ja me ga 
maa nuk’o i pat’a, ta ngeje ma ra xits’iji 
nuk’o gi orï. Nuyo gi pes’i xo ngeje na joo 
ma dyab’e tjïrk’ïji o dya nee nuk’o d’ak’ïji. 
Ko nujyo soo ri pejñe neje ri dyorï ra yepe 
ra nuuji nuk’a Infoem, nzi ra kjaa k’a 
Infomex-Saimex.

Nunu Unidad de Información nzina nzina 
tee k’o ni ñ’eje ra tsjaak’o soo ra ndïrk’ïji 
k’o gi orï nuk’o paa k’ï i kos’ï nzi ra mamï 
k’a Ley de Transparencia a Ts’ib’onrro. 
Ma ra soo ra xits’iji ja ri tsjapï ma ri ñee ra 
jits’iji ja me ga kjaa i ch’orï, o ngeje ri ma 
ñuu nu tee k’o ni ñ’eje ra tsjaak’o.

3.3. Ja ni ndïrïji ma ra dyorïji yo 
jmamï tee

Yo tee k’o ni ñ’eje ra tsjaak’o pasp’aji 
Dyech’a tsich’a paa, ndeze nu paa 
mo jyas’ï mo mbat’aji nu t’orï jmamï, 
ngejek’ua ra soo ra ch’ak’ï nu jmamï k’o 
gi dyorï, o xo ngeje, ra xits’iji k’o pes’iji 
k’a kjuatï xiskomï o ngejek’o dya jnee ra 
m’arï. Xo soo ra dyorïji ra mbas’aji paa ta 
ngeje ma ra ngins’i Yencho b’epji paa, ma 
ngeje, pamï pamï ra xits’iji ja ni kjaak’o.

Ma i mamï k’ï nunu t’orï dya na joo o dya 
kjuatï ko gi neeji, nuyo tee k’o ni ñ’eje ra 
tsjaak’o soo ra xits’i ta ngeje ma ra ngins’i 
Tsich’a b’epji paa ma ndeze gi pat’a i 
ch’orï. Ma ngejextjo paak’ï, ra xits’iji kjo 
jmamïk’ï ngeje ni ñ’eje xi naja tee k’o ni 
ñ’eje ra tsjaak’o neje ra xts’iji ja ri ma ñuu 
angeze.

Xo ni b’ïb’ï, kjaa na punkjï s’oo ja t’unï 
yo jmamï, k’o ri jnus’ï k’a ni ch’orï. Xo 
soo ri kuatï k’a jñasibi, a ma k’a Infomex-
Saimex, o ri xakatjo k’a nu jñasibi o 
ndametjo ri ñuu k’a ngumï nu tee k’ï ni 
ñ’eje ra tsjaak’o. 

Nzo ri ts’ich’itjo akjanu k’a jmamï, yo ri 
xakatjo akjanu neje k’a yo jñasibi, k’o xo 
na mubi. Nunu tee k’ï ni ñ’eje ra tsjaak’o 
soo ra jits’i na joo ja nzii ni mubi texetjo 
neje ja ri ts’ont’ï, nu ndame k’o ra pepji 
neje ja jara nu ngumï k’a ri maa ri pat’a yo 
xiskomïk’o.

Nu tjajnï jmamï tee

4.1. Ja ni juajnïji yo jmamï tee

Na nu Ley de Transparencia a Ts’ib’onrro, 
mamï na punkjï paa, nu kjuanzakï mbo ra 
soo ri tsich’i k’a yo jmamï tee pes’i k’o dya 
nda soo ra tsjaaji.Nujyo ngeje:

▷  Nu ni tjajnï jmamï tee k’o soo ra 
kjuatï.

▷  Nu ni tjanï jmamï k’o dya soo ra 
m’arï.

4.1.1. Nu jmamï tee k’o kjuatï

Nu jmamï tee k’o kjuatï ngeje k’ï ma ra 
unïji yo tee k’o orï soo ra tsjapï na s’oo 
nuk’a ja ni ngara na joo yo tee o nuk’o pes’i 
nu tanda Arkete Jñiñi neje yo kjaji ma ra 
xaxïji nuk’o ya zonïji o k’a ya ngejme ra 
tsjaa yo tee, nzi ra kjaa nu zakï, o jmimi na 
joo yo tee o nuk’a yo dyaja zante tee.

Ma ra kjuatï yo jmamï, yo tee k’o ni ñ’eje 
ra tsjaak’o na joo ra mamï ja ba tsjapïji na 
joo, nzi ra jmamïtjo na joo,k’o dyopjï ba 
ch’unïji, k’o soo ra m’arï dya pje pjasp’atjo 
jñaachuu ma ra mamïjik’o, nzi ba ot’ï ba 
mamïji.

4.1.2. Nu jmamï tee k’o dya soo ra m’arï

Texetjo akjanu, yo jmamï tee k’o dya soo 
ra m’arï ngeje texe yo b’este k’o tjee yo tee 
k’o ni ñ’eje ra tsjaak’o, k’o jmut’ïji neje k’o 
jyasma pepjiji. 

Nzi ra kja, o ngumets’e, nu b’ezhe ñaa 
na jee, nu jñasibi, nu zante, nuu na sjuu 
ts’ita neje k’o ni tsjaa ko yo tee, texetjoyo 
ngeje jmamï k’o dya soo ja ri nzhooji, mo 
ma ra soo ra tsjaak’ï na s’oo neje nzakja ni 
jmimits’e yo tee. 

4

Yo ni yepe ni jnuu jmamï 
tee

5.1. Pje na mepji k’o chjunsp’ïji 
yepe ni jnuu yo jmamï tee

Ma nu tee k’ï ni ñ’eje ra tsjaa k’o gi ma 
dyonï idya d’ak’ïji nu jmamï k’o gi dyorï, 
dya d’ak’ïji texe o dya ngeje k’o gi dyorï, 
soo ri dyorï ra yepe ra nuuji.

Nuk’ï ni chjuu yepe ni jnuu yo jmamï tee 
ngejek’o ni ñ’eje ra mbarï na nu Ley de 
Transparencia a Ts’ib’onrro, nuk’ua soo ri 
mamï idya ngeje nu jmamï k’ï d’ak’ï nu 
tee k’ï gi maa dyotï k’ï ni ñ’eje ra tsjaak’o.

Nujnu Infoem ngeje k’ï ni ñ’eje ra tsjaak’o ra 
yepe ra nuu nu jmamï. Ngejek’ua akjanu, 
nzi ra mamï nu Ley de Transparencia a 
Ts’ib’onrro, nuu k’o kjaa nu tee k’o ni 
ñ’eje ra tsjaak’o k’o i dyorï, neje nuu ts’i 
ra unïji yo xiskuama. Ma ya tjajnïk’o, ra 
mbarï k’ï nu tee k’o ni ñ’eje ra tsjaak’o ra 
mamï neje ra tsjaa na joo texetjok’o.

Ma gi nee ra yepe ra jnuu na joo i jmamï, 
soo ri pat’a ma ra ngos’ïji Dyech’a tsich’a 
b’epji paa ndeze nu paa mo ndïrk’ï nu tee 
k’ï ni ñ’eje ra tsjaak’o, zo dya ri ngeje k’o 
xits’iji, ja ri ch’ak’ï nu jmamï. Ma nu tee k’ï 
ni ñ’eje ra tsjaak’o dya tjïrk’ï k’o gi dyotï, 
soo ri dyorïtjo ra yepe ra nuutjoji, ndeze 
nu paa k’ï gi dyorï neje ta ngeje ma dyab’e 
toxi ri nzins’i Tsich’a b’epji paa. 

Kjaa na punkjï ja ri dyorï ra yepe ra nuuji 
nu jmamï. Nujyo ngeje:

5

5.1.1. T’opjï yepe ni jnuu yo jmamï tee

Dyat’atjo naja t’opjï k’ï ri ma sogï k’a nu 
Unidad de Información k’ï nu tee k’o gi 
ma dyonï k’ï ni ñ’eje ra tsjaak’o. Nunu 
t’opjïna soo ra mebi ko yo:

•  Jñuns’ï i chjuu.

•  Ngumï k’a soo ra chjee yo 
xiskuama ma ra s’onk’ïji o ngejexto 
nu jñasibi.

• Ra jmamï ja ba kjaak’o nuk’a xo soo 
ri jñuns’ï k’o idya nee.

•  Nu Unidad de Información nuk’a i 
ma pat’a k’o i dyorï.

•  Paa k’ï gi chjee nu xiskomï k’o 
ndïrkïji k’o dya ngeje k’o gi nee.

•  Ja me ri xaxï.

Ma gi nee, tsich’i k’a un www.infoem.
org.mx neje soo ri xaka yo jmamï k’o soo 
ra tsjaaji ma ri dyorï ra yepe ra jnuu yo 
jmamïk’o.

5.1.2. Ra t’orï yepe ra nuuji yo jmamï tee 
nuk’a jñasibi (Infomex-Saimex)

Dyïs’ï na joo i chjuu neje i mbengichjuu 
mbo ra soo ri tsich’i nuk’a Infomex-
Saimex, nzi ra kjaa ch’aka jñasibi k’o kuat’ï 
ka yo Solicitudes de Información, nuk’a 
tjits’iba ja ri tsjapï. Ts’i ri chjee nu xiskomï 
k’a juns’ï nu b’ezhe nuk’o gi dyorï nuk’a ri 
jñuns’ï k’o idya nee.

Tsjaa k’o ra xits’iji neje pejñe k’o ni yepe 
ri jnuu jmamï tee. Kuatï nuk’o gi pes’i, 
ngejek’ua ra soo ri ñuu nuk’o i dyorï, 
ta ngeje ma ri chjee nuk’o ra ndïrkï nu 
Infoem.

Nunu Infoem kos’ï Jñite b’epji paa, ndeze 
mi ma pat’a k’o t’orï, ngejek’ua ya ndïrk’ï 
nuk’o i dyorï ra yepe ra jnuu i jmamï. 
Nunu n’ïrk’ïna soo ja nde ri b’at’a nzakja:

▷  Ma nu tee k’ï ni ñ’eje ra tsjaak’o 
idya dyata o dya ngins’i nu Ley de 
Transparencia nu Ts’ib’onrro (nee 
ra mamï, idya ndïrkï k’o gi dyotï, 
o xo dya dyak’ïji texetjo yo jmamï), 
nu Infoem ra xipji tee ra ch’ak’ï yo 
jmamï.

▷   Ma nu jmamï k’o gi orï ya tjajnï, 
mbe nu tee k’ï ni ñ’eje ra tsjaak’o, 
dya mamï na joo k’o ra tsjaaji, nu 
Infoem ra mamï ra tjokï na joo nu 
jmamï dyab’e soo ra mamïji o dyab’e 
soo ra m’arï neje ra xits’iji ja ni kjaa. 

▷  Ma nu tee k’ï ni ñ’eje ra tsjaak’o o 
mamï ra tjajnï na joo yo jmamï, 
nunu Infoem soo ra nuu nuk’ï ot’ï 
bi nd’ïrk’ïji.

▷  Ma nu tee k’ï ni ñ’eje ra tsjaak’o na 
joo ba dyak’ïji nu jmamï k’o gi dyorï, 
nunu Infoem soo ra nuu nuk’o ot’i 
bi ndïrk’ïji.

Ma gi mamï dya joo ba ndïrkï nunu 
Infoem, soo ri ñaa, ko k’a ni chjuu juicio 
de amparo k’o ra ñank’ïji. Texetjo yo, 
nuk’i na kjuanï na punkjï ngeje ri tjsaa ra 
sjunk’ï nuk’o i pes’i kjuanzakï neje ma joo 
ba kjaa k’o ndïrk’ïji mo i ma dyorï jmamï 
neje nuk’o ra yepe ri jnuu. 

Nunu Infoem nee jyasma soo ri tsich’i k’a 
yo jmamï tee neje ra mborï texetjo k’o i 
pes’ikje.

Ma to xi nets’eje ra xits’iji, dya ri jyezi ri 
ma ñubïjme.

Instituto de Transparencia, Acceso a la 
Información Pública y Protección de 

Datos Personales del Estado de México 
y Municipios

Instituto Literario Pte. No. 501, Col. 
Centro, C.P. 50000, Toluca, Estado de 

México

Teléfono: 
(722) 2 26 19 80

Lada sin costo: 
01 800 821 04 41

www.infoem.org.mx





CONTRA PORTADA

(Archivo anexo)


